


ЎЗБЕКИСТОН РЕСПУБЛИКАСИ НОМИДАН
Ҳ  У  К  М

2019 йил апрель ойининг 23 куни жиноят ишлари бўйича Самарқанд туман судининг очиқ суд мажлиси, ўз биносида, раислик қилувчи Д.И.Нуралиев, судьянинг ёрдамчиси О.Холмуминов, тарафлардан давлат айбловчиси Самарқанд туман прокурорининг ёрдамчиси Б.Эргашов, жабрланувчи Ш.Хошимов, судланувчи С.Юсупов ва унинг ҳимоячиси Самарқанд шаҳар “Қомус” адвокатлар ҳайъати адвокати М.Саматованинг иштирокида, Юсупов Сухробжон Шавкатовичга оид 1-1402-1902/33-сонли жиноят ишини кўриб чиқди. Иш ҳужжатларига кўра:
Юсупов Сухробжон Шавкатович (Yusupov Suxrobjon Shavkatovich), 1991 йил 25 май куни, Пайариқ туманида туғилган, миллати ўзбек, Ўзбекистон Республикаси фуқароси, маълумоти ўрта, якка тартибда меҳнат фаолияти билан шуғулланади, оилали, муқаддам ;
1. Жиноят ишлари бўйича Самарқанд шаҳар судининг 2018 йил 17 декабрь кунги ҳукмига кўра, Ўзбекистан Республикаси ЖК 169-моддаси 2-қисми “г” банди билан айбли деб топилиб, ҳар ойлик иш ҳақидан 20 фоиз давлат даромадига ундириш шарти билан 2 йил 6 ой муддатга ахлоқ тузатиш ишлари жазоси тайинланиб, ҳозирда мазкур жазони ўтаб келиб, хавфли рецидивист шахс бўла туриб, ўғирлик, яъни ўзганинг мол-мулкини яширин равишда талон-торож қилиш каби таснифланиши жиҳатдан оғир жиноятни қуйидаги усул, вақт ва ҳолатда қасддан содир қилган.

Ўзбекистон Республикаси ЖКнинг 169-моддаси 3-қисми “а” банди билан айбланган.
Суд иш бўйича судланувчи, жабрланувчи ва гувоҳларнинг кўрсатувларини эшитиб, жиноят иши ҳужжатларини суд мажлисида атрофлича таҳлил қилиб, суд музокарасидаги тарафларнинг фикрлари ва судланувчининг охирги сўзини тинглаб, қуйидагиларни;

А  Н  И  Қ  Л  А  Д  И:

Юсупов Сухробжон Шавкатович хавфли рецидивист шахс бўла туриб, 2019 йил 3 январь куни соат 22:00ларда Самарканд тумани “Ўрташиқ”маҳалласида жойлашган жабрланувчи Хошимов Шахбоз Баходуровичга тегишли бўлган “Пайнет” савдо дўконига ўрнатилган акфа эшигини бузган ҳолда кириб, дўкон ичкарисида турган компюътер столи тортмаси ичида бўлган 7.700.000 сўм пулларини ва 2.084.000 сўмга тенг бўлган 250 АКДШ долларини яъни жами бўлиб 9.784.000 сўм накд пулларини яширин равишда талон-торож қилиб, воқеа жойидан яширинган.
Судланувчи С.Юсупов суд мажлисида, айбига тўлиқ иқрорлик билдириб, муқаддам 2018 йил 12 сентябрь куни Самарканд шаҳар ҳудудида ўғирлик жинояти содир қилганлиги учун, жиноят ишлари буйича Самарканд шаҳар судининг 2018 йил 17 декабрь кунги ҳукмига кўра, Ўзбекистан Республикаси ЖКнинг 169-моддаси 2- кисми "г" банди билан айбли деб топилиб, унга нисбатан ойлик иш ҳақидан 20 фоиз ундириш шарти билан 2 йил 6 ой муддатга ахлоқ тузатиш ишлари жазоси тайинланиб, судланган. Аммо ҳозирги кунга кадар ИИБ ходимлари уни ахлоқ тузатиш ишлари жазосини ўташлик учун чақиришгани йук. У ўзи Пайарик туманидан бўлса-да, ота-онаси турмишидан ажрашиб кетишганликлари учун, у ҳам уйдан чиқиб кетиб, Самарканд шаҳридаги турли хил кўп қаватли уйларда ижарада яшаб келмокдалиги. У 2015 йил тахминан май ойларидан буён Пастдарғом тумани Найман махалласида яшовчи Омонова Шахло Собировна билан шаърий никохдан ўтиб, ижарада яшаб келмоқдалиги. Ҳозиргача ўртасида фарзанд йуклиги. У анчадан буён +998-91-558-10-98 рақамли уяли қўл телефон аппаратидан фойдаланиб келиши. У анча вақтдан буён Самарканд шаҳри ва туманида жойлашган турли хил жойлардаги автомашиналар ювиш пунктларида (мойка) машина ювиб ишлаб келмоқдалиги. 2018 йил декабрь ойининг охирларига келиб эса, Самарканд тумани Ўрташик маҳалласида жойлашган “Исроил” исмли кишига тегишли булган автомашиналар ювиш пунктига ишга келиб, ўша ерда асли Кўшработ тумани “Жуш” махалласида яшовчи “Элёр” исмли бола билан биргаликда ишлаб келмокдалиги. У уша ерда ишлаган вақтида, турмуш ўртоги Шахло хам уларни олдига келиб турарганлиги. У ишлаган автомашиналар ювиш пункт биноси икки қаватли бўлиб, бинони иккинчи қаватида ишчилар қатори у ҳам кўпинча тунаб қолганлиги. У ароқ спиртли ичимлигини бир истеъмол қилишни бошласа, тўхтатмасдан бир ҳафта давом эттириб, кейин яна анча вақт давомида истеъмол қилмасдан кетишини. У Ўрташик маҳалласида жойлашган автомашиналар ювиш пунктига ишга келиб, тахминан 10 кунлар давомида ишлаб, спиртли ичимлик истеъмол қилмаганлиги. Факатгина янги йил куни яъни 31 декабрь куни ароқ истеъмол қилишни бошлаб, шу билан тўхтатмасдан 2019 йил 7 январь кунига қадар давом эттирганлиги. У янги йил байрамини ҳам Ўрташик маҳалласида жойлашган “Исроил” акани автомашиналар ювиш пункт биносини иккинчи қаватида турмуш ўртоғи Шахло ва Элёр билан биргаликда кутиб олганлиги. У ишламасдан фақат кўп ароқ истеъмол қилиб ётгани учун, ароқ сотиб олишга пули ҳам тугаб бораётган эди. Шу боисдан у 2019 йил 2 январь куни кўчага пул топиш мақсадида чиқганлиги. У кўчага чиқишидан олдин турмуш ўртоғи Шахло унга сим карта сотиб олишини тайинлагани учун, узи ишлайдиган автомашиналар ювиш пунктига яқин бўлган катта кўча бўйида жойлашган “пайнет” дўконига борганлиги. Ўша ердан сим карта сотиб олиш учун ўзига тегишли бўлган паспортини копиясини уша ердаги сотувчига бериб, сим карта сотиб олмоқчи бўлганида, сотувчи унга сим карта бермаслигини айтиб, кўполроқ муомалада бўлганлиги. У маст ҳолатда бўлгани учун бу ҳолатдан жаҳли чиқиб, қандай бўлмасин ундан сим карта сотиб олмоқчи бўлиб, пайнет дўконига бир неча маротаба бориб илтимос қилганлиги. Аммо ўша сотувчи уни менсимасдан сим карта расмийлаштириб бермаганлиги. У пайнет савдо дўконига борган вақтида, компюътер столини орқасида хона турида турган шкафчани тортмасига ўша дўкон сотувчиси кўп миқдордаги пулларни қўйганлигини кўрганлиги. Бундан ташқари, пайнет дўкони кириш эшиги акфадан ясалган бўлиб, эшикдаги қулфини ҳам очиш жуда осонлигини билганлиги. Шундан сўнг, у 2 ва 3 январь кунлари кундуз вактида уша савдо дўкони ва уни атрофини ўғирлик қилиш мақсадида тўлик кузатиб, камералар бор йўклигини текширган. У 2019 йил 3 январь куни эрталаб туриб, яна кечга якин ароқ спиртли ичимлиги истеъмол қилганлиги. Турмуш ўртоғи Шахло ва Элёр эса ишлаётганлиги. У пайнет дўконида ўғирлик қилиш ниятини амалга ошириш максадида бир ўзи 3 январь куни соат тахминан 21-00 да ўзи ишлайдиган автомашиналар ювиш пунктида бўлган бир дона қора рангли дастали отвёркани олиб, кўчага чиқганлиги. Ўша вақти эгнида қора рангли, орқасида шапкаси бўлган куртка, қора рангли шим ва красовка борлиги. У ўша кўча бўйидаги “пайнет” савдо дукони атрофига келиб, атрофни тахминан 30 минутлар кузатиб, дўкон олдига келиб, ўзи билан олиб келган отвёркани акфа эшиги қулфига тиқиб қайирганида, қулф жуда оддий бўлгани учун қулф бузилиб, эшик очилиб кетганлиги. Кейин у хона ичкарисига кирганлиги. Хонага киришда ўнг ва чап томонда деворга ўрнатилган шкафчалар бўлиб, уша шкафчаларга уяли кул телефон аппарати ва бошқа шунга ўхшаш аксессуарлар борлиги. Хона тўрида эса стол, уни устида компюътер ва ноутбук борлиги. Кейин у уша дўконда ишловчи киши хона тўридаги ерга қўйилган шкафчага пулларни қўйганлигини кўргани учун ҳеч нарсага тегинмасдан тўғри ўша шкафни тортмасини очганида, ўша ерда 2 дона 100 купюрадаги ва 1 дона 50 купюрадаги жами 250 АҚШ доллари борлиги. У ўша пулни олиб, чўнтагига солганлиги. Кейин пастки қисмини очганида эса ўша ерда қора рангли пакетда бир пакет пуллар борлигини кўриб, ўша пулларни олиб, хонадан чиқиб тўғри ўзи ишлайдиган мойкани иккичи қаватига чиқганлиги. Ўша вақти турмуш ўртоғи Шахло ва Элёрлар ухлашаётганлиги. У яна спиртли ичимлик истеъмол қилишни давом эттирганлиги. Шу вақти турмуш ўртоғи уйқудан туриб, унга бошқа ичмаслигимни айтганлиги. Шунда у, у ўғирлаб олиб келган қора пакетдаги пулларга кўзи тушиб, ундан бу пакетда нима борлигини сўраганда, у унга егулик нарсалар сотиб олганини айтганлиги. У эртаси куни ўша пакетни очиб, пулларни санаб кўрганида пуллар 50.000, 10.000, 5000 ва 1000 купюрадаги жами 7.000.000 сум эканлигини билганлиги. Шу вақти турмуш ўртоғи Шахло пулларни қаердан олганини сўраганда, у унга пулларни топиб олганини айтиб, пулларни унга сақлаш учун берганлиги. 2018 йил 4 январь куни соат тахминан 11:00ларда турмуш ўртоғи Шахло билан биргаликда Қўшработ тумани Янгикишлок махалласига турмушга чикиб ўша ерда яшаётган 1996 йилда туғилган синглиси Юсупова Шахноза Шавкатовнани уйига бориб, уша ерда бир кеча меҳмон бўлиб, унга ўзи ўғирлаган пуллардан 2.800.000 сўмини бериб, унга қўй сотиб олишини, кейин олиб кетишини айтганлиги. Шундан сўнг, 2019 йил 5 январь куни ўша ердан қайтиб келиб, турмуш ўртоғи Шахло билан бирга Самарканд шахар Мусо-Хонкелди бозорига бориб, ўша ердан ўзига 110.000 сўмга қора рангли спорт оёк кийими, 85.000 сўмга қора рангли “Броклин” ёзувли эркаклар трикоси ва турмуш ўртоғига эса 225.000 сўмга қора рангли узун пошнали аёллар этиги сотиб олганлиги. Шундан сўнг, қолган пулларни спиртли ичимлик истеъмол қилиб, овқатланиб сарф қилиб келганлиги. У пайнет дўконидан ўғирлаган 250 АКШ долларини Ҳазора бозорида ўзига нотаниш кишилар оркали сўмга алмаштириб олганлиги. У ўша ўғирлаган пулларидан ҳозирда аниқ суммаси ёдида йўк тахминан 400.000 сумини турмуш ўртоғига берганида, у Тошкент шаҳрига айланиш учун бориб келиб сарфлаганлиги. Шундан сунг, у ўзи ўғирлаган пуллардан қолган қисмини Супер қўрғонида бўлган ижарадаги уйида ётиб спиртли ичимлик истеъмол қилиб, овқатланиб сарфлаб келаётганлиги. 2019 йил 8 январь куни у Шахлони таниши бўлган Туркман кишлоғида яшовчи Хаитова Турсунтош опани уйида ўтирган вақтида, соат тахминан 12:00ларда ўша ерга Самарканд туман ИИБ ходимлари боришиб, уни ИИБ биносига олиб келишганлиги. Шу ерда ундан Ўрташик махалласида жойлашган пайнет савдо дўконидан ўғирлик қилган ёки йўқлиги ҳақида суриштирув ишлари олиб боришганда, у бу ўғрликни содир қилганини ўз ихтиёри билан тан олганлиги. Кейин ИИБ ходимлари уни шахсий тинтув килишганда, уни эгнида булган қора рангли курткани чунтагидан ўша пайнет дўконидан ўғирлаб, сарфлаганидан қолган жами 322.000 сўм пулларни ва бир дона “ЛЖ” русчумли уяли қўл телефон аппаратини топишиб, холислар иштирокида баённома тузишиб олганлиги. Бундан ташкари, ИИБ ходимлари у пайнетдан ўғирлаган пуллардан синглиси Шахнозага қўй олиш учун берган жами 2.800.000 сўм пулларни ҳам баённома тузишиб олишганлиги. У мазкур ўғирлик жиноятини бир ўзи амалга оширганлиги. Бу ишда унга ҳеч ким ёрдам бермаганлиги. Ўша пайнет дўкони сотувчиси унга сим карта бермасдан уни менсимагани ва ўша вақти пули бўлмагани учун шу ўғирлик жиноятини содир қилганлиги. У ўғирлаган пулларни ўз эгасига қайтариб беришга ваъда беришини. У айбига тўлиқ икрорлиги. Қилган ишидан чин кўнгилдан пушаймондалиги. Уни оилавий аҳволи оғирлигини инобатга олиб, қилган ишларидан чин кўнгилдан пушаймонлигини билдириб, суддан енгиллик беришни сўради.
Жабрланувчи Ш.Хошимов суд мажлисида, У 2014 йил 19 июнь куни якка тартибда тадбиркор сифатида давлат рўйхатидан ўтиб, телекоммуникациялар операторларига ва провайдерларига воситачилик хизматлари кўрсатиш яъни пайнет тўловини фаолияти билан шуғулланиб келмоқдалиги. У бу фаолиятини Самарканд тумани Ўрташик маҳалласида жойлашган бобоси Джуракулов Хошимга тегишли бўлган савдо дўконини ижарага олиб, пайнет дўкони сифатида фойдаланиб келмокдалиги. Мазкур савдо дўкони шу маҳалла ҳудудидан ўтувчи катта йўл четида жойлашган бўлиб, дўконга оқ рангли тепа қисми ойналик акфа эшиги ўрнатилган. Мазкур эшикни ўзида қулф ўрнатилган бўлиб, калитини эса фақатгина ўзида сақлаб келганлиги. Мазкур пайнет савдо дўконида у йўқ вақтларида жияним Шахзод хам ишлаб келар эди. Кўпчилик абонентлар “вип” тарифига уланганликлари боис, ой бошидан пул тўлашади. Шу боисдан ой бошида пул тўловлари тушуми жуда кўп бўлади. У 2019 йил 2 январь ва 3 январь  кунларини кун давомида турли хил компанияларни абонентлари томонидан тўланган пулларни дуконида пайнет тўлови орқали уларни ҳисобларига ўтказиб ишлаганлиги. У 2019 йил 3 январь куни соат тахминан 20:30ларгача пайнет савдо дўконида ишлаганлиги. У уйга кетишдан олдин тўлов пулларини санаб кўрганида, пуллар 50.000, 10.000, 5000 ва 1000 сўмлик купюрадаги жами 7.700.000 сўм эди. Кейин у ўзида булган ўртоклари билан гаштак ўйнаган вақтда тушган жами 250 АҚШ доларини ҳам ўзи ўтирадиган стол ва стулни орқасидаги яъни хонани турида турган шкафчани тормасига кўйганлиги. Мазкур АҚШ долларлари икки дона 100 ва бир дона 50 купюрада эди. У жами 7.700.000 сум пулларни қора рангли пакетга солиб, шкафни пастки қисмига қўйганлиги. Кейин дўконни акфадан ясалган эшигини қулфлаб уйига кетганлиги, шундан  сўнг, эртаси куни яъни 2019 йил 4 январь куни соат тахминан 08:30ларда пайнет дўконига ишга келганида, дуконни кириш эшигини қулф кисми кийшайиб, қулфи бузилган холда дўкон эшиги очилганлигини кўрганлиги. Шунда дўконни куздан кечирганида, хона турида турган шкафчадаги жами 250 АҚШ доллари ва 7.700.000 сум пуллар йуқлигини билганлиги. Кейин савдо дўконидаги бошқа аксессуарларни кўздан кечирганида эса бошқа нарсалар ўғирланмаганлигини кўрганлиги. Мазкур дўконда пул борлигини ундан ташқари жияни Шахзод ва бошқа қариндошлари билишганликлари учун у бу ўғирликни бирон бир қариндоши қилган деб ўйлаб, бу хақда бирданига ИИБ ходимларига хабар бермасдан дастлаб ўзи бу ўғирликни ким қилганлиги буйича суриштирганлиги. Кейин қариндошлари билан биргаликда 2019 йил 8 январь кунига қадар уша атрофдаги видео камераларни кўриб чиқиб, бу ўғирликни Ўрташик махалласида жойлашган Комил акага тегишли бўлган автомойкада ювувчи бўлиб ишловчи Сухроб исмли бола қилганлигини аниқлаганлиги. У уни видеокамерадан кўриб таниганлиги. Чунки Сухроб уни пайнет савдо дўконига кўп маротаба келганлиги. 2019 йил 2 ва 3 январь кунлари пайнет савдо дўконига Сухроб бир неча маротаба маст ҳолатда келиб, фукаролик паспортисиз унга рақам беришини айтганда, у унга рақам бермаганлиги. Шунда жахли чиқиб дўкондан кетганлиги. У мазкур ўғирликда Сухробдан гумон қилиб, уни ишхонасига борганлиги. Аммо Сухробни ўша вақти ишхонасидан топаолмагани учун бу ўғирлик ҳақида ИИБ ходимларига хабар берганлиги. Шундан сўнг, ИИБ ходимлари Сухробни топиб келишганда, ҳақиқатдан ҳам мазкур ўғирликни содир қилганлигини тан олганлиги. ИИБ ходимлари уни шахсий тинтув қилишганда, уни эгнидан 322.000 сўм пуллар ва бир дона “ЛЖ” русумли уяли қўл телефон аппарата топишганлиги. Сухроб ўша вақти ёнидан чиққан пулларни уни дўконидан ўғирлаган эканлигини ва 2.800.000 сўм пулларни эса синглисига кўй сотиб олиш учун берганлигини, қолган пулларни эса ишлатиб юборганлигини ИИБ ходимларига айтганлиги. Сухробни ёнидан чиққан уяли қўл телефон аппарати ҳам унга тегишли. Чунки, уша уни пайнет савдо дўконидан ўғирлик қилган Сухроб ишлайдиган автомойка Комил акага тегишли бўлса-да, ўша автомойкани ўртоғи Бобур бошқариб келишини. 2018 йил декабрь ойининг охирларида ўртоғи Бобур унга Сухробга уша 750.000 сўмлик “ЛЖ” русумли уяли қул телефон аппаратини насияга беришини, пулларни Сухробни иш ҳақидан ўзи беришини айтганлиги. Шу боисдан у Сухробга уша уяли қўл телефон аппаратини насияга берганлиги. Аммо Сухроб телефони пулини ҳозирги кунгача бермаганлиги. Шу боисдан Сухробдан олинган уша 750.000 сўмлик “ЛЖ” русумли уяли қўл телефон аппаратини унга қайтаришингизни сўрашлиги. Хозирда Сухроб уни пайнет савдо дўконидан ўғирлаган 7.700.000 сўм ва 250 АҚШ доллари пуллардан жами 322.000 ва 2.800.000 сўм пуллари қайтарилмокда, аммо қолган қисмини ундирилмасдан қолмоқда. Шу боисдан, Сухробга нисбатан конуний чора кўриб, пулларини тўлиқ ундириб беришингизни сўради.
Гувох: Ш.Омонова суд мажлисида, У 2015 йил тахминан май ойларидан буён Пайарик тумани Челак шахарчаси У.Носир кўчаси 9-уйда яшовчи 1991 йилда туғилган Юсупов Сухробжон Шавкатович билан шаърий никохдан ўтиб, у билан бирга турли жойларда ижарада яшаб келмоқдалиги. Ҳозиргача ўртасида фарзанд йўқлиги. Турмуш ўртоғи анчадан буён +998-91-558-10-98 ракамли уяли қўл телефон аппаратидан фойдаланиб келишини. Турмуш ўртоғи С.Юсупов муқаддам 2018 йил 12 сентябрь куни Самарканд шахар ҳудудида ўғирлик жинояти содир қилганлиги учун, жиноят ишлари бўйича Самарканд шаҳар судининг 2018 йил 17 декабрь кунги ҳукмига кўра, Ўзбекистон Республикаси ЖК 169-моддаси 2-қисми “г” банди билан айбли деб топилиб, унга нисбатан ойлик иш ҳақидан 20 фоиз ундириш шарти билан 2 йил 6 ой муддатга ахлоқ тузатиш ишлари жазоси тайинланиб, судланган. Аммо хозирги кунга қадар ИИБ ходимлари уни ахлок тузатиш ишлари жазосини ўташлик учун чақиришмаганлиги. Турмуш уртоғи Сухробжон анча вақтдан буён Самарканд шахри ва туманида жойлашган турли хил жойлардаги автомашиналар ювиш пунктларида (мойка) машина ювиб ишлаб келмоқдалиги. У хам уни ишхонасига бориб туришлигини. 2018 йил декабрь ойининг охирларига келиб эса, Самарқанд тумани Ўрташик махалласида жойлашган туманнинг Кусахо махалласида яшовчи Ибрагимов Комил исмли кишига тегишли бўлган автомашиналар ювиш пунктига ишга келиб, шу ерда асли Қўшработ тумани “Жўш” маҳалласида яшовчи “Элёр” исмли бола билан биргаликда ишлаб келмокдалиги. Турмуш ўртоғи ўша ерда ишлаган вақти, у ҳам уларни олдига келиб туришлиги. Турмуш ўртоғи Сухробжон ишлаган “автомашиналар ювиш пункти” биноси икки қаватли бўлиб, бинони иккинчи қаватида ишчилар қатори у ҳам кўпинча тунаб қолганлиги. Турмуш ўртоғи Сухробжон ароқ спиртли ичимлигини бир истеъмол қилишни бошласа, тўхтатмасдан бир ҳафта давом эттириб, кейин яна анча вақт давомида истеъмол қилмаслиги. У Ўрташик маҳалласида жойлашган автомашиналар ювиш пунктига ишга келиб, тахминан 10 кунлар давомида ишлаб, спиртли ичимлик истеъмол қилмаганлиги. Фақатгина янги йил куни яъни 31 декабрь куни ароқ истеъмол қилишни бошлаб, шу билан тўхтатмасдан 2019 йил 7 январь кунига қадар давом эттирганлиги. У янги йил байрамини ҳам Ўрташик махалласида жойлашган Комил акани автомашиналар ювиш пункт биносини иккинчи қаватида турмуш ўртоғи Сухробжон ва Элёр билан биргаликда кутиб олганлиги. Турмуш ўртоғи Сухробжон ишламасдан фақат кўп ароқ истеъмол қилиб ётгани учун, ароқ сотиб олишга пули ҳам тугаб бораётганлиги. Шу боисдан 2019 йил 2 январь куни турмуш ўртоғи Сухробжон унга кўчага пул топиш мақсадида чиқишини айтиб, шу ердан чиқиб кетганлиги. У кўчага чиқишидан олдин у унга сим карта сотиб олишини тайинлаганлиги. Аммо турмуш ўртоғи Сухробжон сим карта сотиб олиш учун ўзига тегишли бўлган паспортини копиясини пайнет дўконидаги сотувчига бериб, сим карта сотиб олмоқчи бўлганида, сотувчи унга сим карта бермаслигини айтиб, кўполроқ муомалада бўлганлиги. Турмуш ўртоғи Сухробжон маст ҳолатда бўлгани учун бу ҳолатдан жаҳли чиқиб, қандай бўлмасин ундан сим карта сотиб олмоқчи бўлиб, пайнет дўконига бир неча маротаба бориб илтимос қилганлиги. Аммо ўша сотувчи уни менсимасдан сим карта расмийлаштириб бермаганлиги. Турмуш ўртоғи Сухробжон 2019 йил 3 январь куни эрталаб туриб, яна кечга яқин ароқ спиртли ичимлиги истеъмол қилганлиги. У ва ўша ердаги ишчи Элёр эса пунктда қолиб ишлаётганлиги. Турмуш ўртоғи Сухробжон 3-январь куни соат тахминан 21:00ларда автомашиналар ювиш пунктидан кўчага чиқиб кетганлиги. Ўша вақти у кишини эгнида қора рангли, орқасида шапкаси бўлган куртка, қора рангли шим ва красовкаси борлиги. У пунктда ишлаб иккинчи қаватга чиқиб ухлаб қолганлиги. Шундан сўнг, шу куни соат тахминан 22:30ларда турмуш ўртоғи кўчадан қайтиб келиб, спиртли ичимлик истеъмол қилишни бошлаганда, у уйғониб кетиб, унга бошқа ичмаслигини айтганлиги. Шу вақти турмуш ўртоғи Сухробжонни олдида турган бир қора пакетга кўзи тушиб, ундан бу пакетда нима борлигини сўраганида, у унга егулик нарсалар сотиб олганини айтганлиги. Ўша вақти у турмасдан ухлашни давом эттирганлиги. Кейин эртаси куни турмуш ўртоғи Сухробжон ўша пакетни очиб пулларни санаётганда, уша қора пакетдаги пуллар 50.000, 10.000, 5000 ва 1000 купюрадаги жами 7.000.000 сўм эканлигини билганлиги. Шу вақти у ундан пулларни қаердан олганини сўраганида, Сухробжон унга пулларни топиб олганини айтиб, пулларни унга сақлаш учун берганлиги. Кейин у 2018 йил 4 январь куни соат тахминан 11:00ларда турмуш ўртоғи Сухробжон билан биргаликда Қўшработ тумани Янгиқишлок махалласига турмушга чиқиб уша ерда яшаётган 1996 йилда туғилган қайнсингли Юсупова Шахноза Шавкатовнани уйига бориб, ўша ерда бир кеча меҳмон бўлиб, унга уша пуллардан 2.800.000 сўмини бериб, унга қўй сотиб олишини, кейин олиб кетишиларини айтганлиги. У уша вақти мазкур пулларни турмуш ўртоғи Сухробжон ўғирлаган эканлигини умуман билмаганлиги. Шундан сўнг, 2019 йил 5 январь куни уша ердан қайтиб келиб, турмуш ўртоғи Сухробжон билан бирга Самарканд шахар Мусо-Хонкелди бозорига бориб, ўша ердан Сухробжонга 110.000 сўмга қора рангли спорт оёқ кийими, 85.000 сўмга қора рангли “Броклин” ёзувли эркаклар трикоси ва унга эса 225.000 сўмга қора рангли узун пошнали аёллар этиги сотиб олганлиги. Шундан сўнг, қолган пулларни спиртли ичимлик истеъмол қилиб, овқатланиб сарф қилиб келганлиги. Турмуш ўртоғи Сухробжон ўзида бўлган 250 АҚШ долларини Ҳазора бозорида унга нотаниш кишилар орқали сўмга алмаштириб олганлиги. Шундан сўнг, турмуш ўртоғи Сухробжон тахминан 400.000 сўмини унга берганида, у шу пулларни олиб, Тошкент шаҳрига айланиш учун бориб келиб сарфлаганлиги. Қолган барча пулларни у турмуш ўртоғи Сухробжонга қолдириб кетганида, у Супер қўрғонида бўлган ижарадаги уйида ётиб спиртли ичимлик истеъмол қилиб, овқатланиб сарфлаб келаётганлиги. 2019 йил 8 январь куни Туркман қишлоғида яшовчи таниши Хаитова Турсунтош опа уларни мехмонга чақирганлиги. Шу куни уни уйида ўтирган вақтида, соат тахминан 12:00ларда уша ерга Самарканд тумани ИИБ ходимлари боришиб, турмуш ўртоғи Сухробжонни ИИБ биносига олиб кетишганлиги. У ҳам уларни орқасидан ИИБ биносига келганида, ИИБ ходимлари турмуш ўртоғи Сухробжондан Ўрташик махалласида жойлашган пайнет савдо дўконидан ўғирлик қилган ёки йўқлиги ҳақида сўрашганда, турмуш ўртоғи Сухробжон бу ўғирликни содир қилганини ўз ихтиёри билан тан олганлиги. У шу вақти уша биз сарфлаб келаётган 10.000.000 сўмга якин пулларни турмуш ўртоғи Сухробжон Ўрташик махалласида жойлашган пайнет савдо дўконидан ўғирлаганлигини билганлиги. У Тошкент шахрига кетишдан олдин барча пулларни турмуш ўртоғи Сухробжон қолдириб кетганлиги. У шунча пулларни нима қилганлигини билмаслиги. Кейин ИИБ ходимлари турмуш ўртоғи Сухробжонни шахсий тинтув қилишганда, уни эгнида бўлган қора рангли курткасини чўнтагидан уша пайнет дўконидан ўғирлаб, сарфлаганидан қолган жами 322.000 сўм пуллари ва бир дона “ЛЖ” русчумли уяли қўл телефон аппаратини топишиб, холислар иштирокида баённома тузишиб олганлиги. Бундан ташқари, турмуш ўртоғи Сухробжон ИИБ ходимлари пайнетдан ўғирлаган пуллардан синглиси Шахнозага қўй олиш учун берган жами 2.800.000 сўм пулларни бергалигини айтганда, ИИБ ходимлари уша ерга боришиб, шу пулларни ҳам баённома тузишиб олишганлиги. Уни турмуш ўртоғи Сухробжон пайнет дўконидан ўғирлик қилганлигини билмаганлиги. Агарда ўша вақти билганида, пулларни сарфламасдан қайтариш чораларини ёки бу ҳақда ИИБ хабар бериш чораларини кўришини. Ҳозирда у турмуш ўртоғи Сухробжон ўғирлаган пулларни ўз эгасига қайтариб беришга ваъда беришини. Турмуш ўртоғи Сухробжон айбига тўлиқ иқрорлигини, қилган ишидан чин кўнгилдан пушаймонлигини, оилавий ахволи оғирлигини инобатга олиб, унга нисбатан қонуний енгиллик беришингизни сўради.
Гувох: Ш.Фозилова суд мажлисида, У асли Самарқанд вилояти Пайариқ туманида туғилиб катта бўлган бўлсада, 2016 йил октябрь ойида Самарқанд вилояти Қўшработ туманида Янгиқишлоқ МФЙда яшовчи 1992 йилда туғилган Тўхлиев Ахрор исмли бола билан қонуний никоҳдан ўтиб, ҳозирги кунда уни шу яшаш уйида икки нафар фарзандлари билан яшаб келмоқда. Юсупов Сухроб Шавкатович уни акаси бўлади, у Пайариқда отаси Юсупов Шавкат билан бирга яшар эди, у бирор бир фойдали меҳнат билан шуғулланмаслиги. Акаси Сухроб уни яшаш уйига кўп келмаслиги. У 2019 йил 4 январь куни соат тахминан 16:00да оила аъзолари билан уйда ўтирган вақтида укаси Сухроб таниши Шахло билан бирга келганлиги. У уларни кутиб олиб меҳмон қилганлиги. У ҳозирда Самарқанд туманида автомашина ювиш жойида ишлаётганлигини айтганлиги. Шу вақт акаси қора рангли матодан ишланган сумкасини олиб,  ичидан 10.000 сўмлик ва 5.000 сўмлик купюралик пулларни олиб, ушбу пулларни ишлаб топганлигини ва унга бериб ушбу пулларга қўй сотиб олиши ҳақида айтиб жами 2.500.000 сўм берди. У пулларни олганлиги. Шундан сўнг акаси таниши Шахло билан уларникида бир кеча меҳмон бўлишганлиги ва 2019 йил 5 январь куни соат тахминан 08:00да йўловчи автомашина билан Самарқанд шаҳрига кетишган. Кейин 2019 йил 6 январь куни соат тахминан 12:00да яшаш уйида ўтирган вақтида уни қўл телефонига Сухроб акасини таниши Шахло қўнғироқ қилиб акасини уларникига борган ёки бормаганлигини  сўради шу вақт у унга акаси келмаганлигини айтганлиги. Кейин орадан яна бир соатлар ўтиб Шахло унга яна телефон қилиб акаси Сухроб топилганлигини уни Самарқанд туман ИИБ ходимлари томонидан ушланганлигини, қўй учун берилган пуларни ишлатмай туришлигини айтганлиги. Кейин орадан тахминан бирор соат ўтиб Шахло ва ИИБ ходимлари келишганлиги ва улар ундан акаси унга берган пул қаердалигини сўрашганлиги шу вақт у уларга пулни уйда турганлигини айтиб олиб чиқганлиги. Шу вақт улар ундан ушбу пуллар қанча деб сўрашганда у уларга “акаси 2.500.000 сўм деб айтган” деб айтдим. Шу вақт ИИБ ходимлари  ундан “Сухроб ушбу пулларни қаердан олган экан” деб сўрашганида у уларга “Акаси ушбу пулни Самарқанд туманида жойлашган мойкахонада ишлаб топганлигини айтганлигини” айтиб берганлиги. Шу вақт улар унга “Сухроб акаси 2019 йил 3 январь куни Самарқанд туманида яшовчи Хошимов Шахбоз исмли фуқарога тегишли пайнет шаҳочасига ўғирликка кириб у ердан 7.700.000 сўм ва 250 АҚШ доллар миқдоридаги пулларни ўғирлаганлигини ва унга берилган пуллар ўғирланган пуллар эканлигини айтишганлигини”. Кейин ушбу ундаги пулни икки нафар холис иштирокида санаб олишганлиги ушбу пуллар 2.500.000 сўм эмас менимча 2.800.000 сўм чиқганлиги аниқлаганлиги ва олиб қўйишган. Акаси Юсупов Сухроб уни уйига келиб хабар олиб туриши. Акаси Юсупов Сухро уларни уйга келганида пул ёки бошқа моддий қийматликка эга нарса буюм олиб келмаслиги, лекин бир маротаба 2019 йил 4 январь куни Шахло билан келган вақтида қўй олишни айтиб 2.500.000 сўм бериб кетганлиги. У ушбу пулларни ўғирланган эканлигини билмаслиги, ИИБ ходимлари уйига келиб бу ҳақда айтишганидан сўнг у хабар топганлиги, айтиб кўрсатув берган.
Судлов ҳайъати, давлат айбловчиси Б.Эргашовнинг хулосасини, жабрланувчи Ш.Хошимов, судланувчининг ҳимоячиси М.Саматованинг фикрларини эшитиб, жиноят иши ҳужжатларини ўрганиб чиқиб, С.Юсуповнинг жиноят содир этганликдаги айби, унинг айбига тўлиқ иқрор бўлиб берган кўрсатувларидан ташқари, суд мажлисида ўқиб эшиттирилган гувоҳ Ш.Омонова, ва Ш.Фозиловаларнинг дастлабки терговдаги кўрсатувлари, шунингдек, жиноят ишида мавжуд бўлган жабрланувчининг аризаси, воқеа жойини кўздан кечириш баённомалари ва фото илова, тушунтириш хатлари, нарсани олиш ва кўздан кечириш баённомалари, фото иловалар, нарсани таниб олиш баённомаси, ашёвий далиллар ҳамда иш бўйича тўпланган бошқа далиллар йиғиндиси билан исботланди.
     Дастлабки тергов органи томонидан С.Юсуповни жиноий ҳаракатларини Ўзбекистон Республикаси ЖКнинг 169-моддаси 3-қисми “а” банди билан тўғри квалификация қилган. Чунки, С.Юсупов хавфли рецидивист шахс бўла туриб, ўғирлик, яъни ўзганинг мол-мулкини яширин равишда талон-торож қилиш каби таснифланиши жиҳатдан оғир жиноятни қуйидаги усул, вақт ва ҳолатда қасддан содир қилган, 2019 йил 3 январь куни соат 22:00ларда Самарканд тумани “Ўрташиқ” маҳалласида жойлашган жабрланувчи Хошимов Шахбоз Баходуровичга тегишли бўлган “Пайнет” савдо дўконига ўрнатилган акфа эшигини бузган ҳолда кириб, дўкон ичкарисида турган компюътер столи тортмаси ичида бўлган 7.700.000 сум пулларини ва 2.084.000 сўмга тенг бўлган 250 АҚШ долларини яъни жами бўлиб 9.784.000 сум нақд пулларини яширин равишда талон-торож қилиб, воқеа жойидан яширинган.
Ўзбекистон Республикаси Олий суди Пленумининг 2014 йил 23 майдаги “Суд ҳукми тўғрисида”ги 7-сонли қарорининг 28-бандида, “Судларнинг эътибори, ҳукм чиқаришда уларнинг жазо тайинлашнинг умумий асослари тўғрисидаги қонун талабларига оғишмай риоя қилиш шартлигига, жиноят қонунининг асосий принципларидан бири инсонпарварлик принципи эканлигига ва унинг мазмунига кўра жиноят содир этган шахсга нисбатан у ахлоқан тузалиши ва янги жиноят содир этишининг олдини олиш учун зарур ҳамда етарли бўладиган жазо ёки бошқа ҳуқуқий таъсир чораси қўлланилиши кераклигига қаратилсин” деб тушунтириш берилган.
Ўзбекистон Республикаси Олий Суд Пленумининг 2006 йил 3 февралдаги “Судлар томонидан жиноят учун жазо тайинлаш амалиёти тўғрисида”ги  Қарорининг 3-бандида Жиноят Кодексининг 8,54-моддалари мазмунига кўра, жазо адолатли бўлиши - ҳар бир ҳолатда индивидуал тайинланиши, жиноятнинг хусусияти ва ижтимоий хавфлилик даражасига, айбдорнинг шахсига, шунингдек, жазони енгиллаштирувчи ва оғирлаштирувчи ҳолатларига  мувофиқ бўлиши кераклиги; 37-бандида, жиноятнинг ижтимоий хавфлилик даражасини жиддий камайтирувчи алоҳида ҳолатлар рўйхати қонунда кўрсатилмаганлигини назарда тутиб, суд қабул қилган қарорини ҳукмда асослантирган ҳолда жазони енгиллаштирувчи айрим ҳолатни ҳам, уларнинг мажмуини ҳам бундай ҳолат сифатида тан олиши мумкинлиги (масалан, моддий зарарнинг тўлиқ қопланганлиги, судланувчи ёки ота-онасининг оғир касаллиги, уларнинг меҳнатга лаёқатсизлиги, айбдор ота-онасининг ёки боласининг бошқа боқувчиси йўқлиги, судланувчининг ёши кекса эканлиги, унинг бир гуруҳ шахслар томонидан содир этилган жиноятни очишда фаол иштирок этганлиги, жабрланувчининг жиноят содир этилишига туртки берган ҳуқуққа хилоф хулқ-атвори, жабрланувчининг судланувчи билан ярашганлиги ва ҳ.к.) ҳақида тушунтириш берилган.
Суд судланувчи С.Юсуповга жазо тури ва миқдорини белгилашда, юқорида қайд этилган раҳбарий тушунтиришларга амал қилиб, судланувчи С.Юсуповни қилмишидан чин кўнгилдан пушаймондалигини жазони енгиллаштирувчи ҳолат деб, жиноятни ғараз ниятда содир этганлигини жазони оғирлаштирувчи ҳолат деб, унинг қилмишидан чин кўнгилдан пушаймондалигини, яшаш жойидан ижобий тавсифлангани, жабрланувчини даъвоси борлигини жазосини жиддий оғирлаштирувчи ҳолатлар деб топиб, жиноятнинг хусусияти ва турини, ижтимоий хавфлилик даражасини ва шахсини алоҳида эътиборга олиб, унга 169-моддаси 3-қисми санкциясида назарда тутилган жазо доирасида озодликдан маҳрум қилиш жазосини тайинлашни. Жиноят ишлари бўйича Самарқанд шаҳар судининг 2018 йил 17 декабрь кунги ҳукмига кўра Ўзбекистан Республикаси ЖК 169-моддаси 2-кисми “г” банди билан айбли деб топилиб, ҳар ойлик иш ҳақидан 20 фоиз давлат даромадига ундириш шарти билан 2 йил 6 ой муддатга ахлоқ тузатиш ишлари жазоси тайинлаган, ЖКнинг 60-моддаси тартибида, ўталмай қолган 2 йил 25 кун ахлоқ тузатиш ишлари жазосини, мазкур ҳукм билан тайинланадиган жазога қисман қўшиб, узил-кесил озодликдан маҳрум қилиш жазосини тайинлашни;
Ашёвий далил тариқасида эътироф этилган «ЛЖ» русумли уяли алоқа телефони ва чўнтагидаги 322.000 минг сўм пуллари, синглиси Шахнозага қуй олиш учун берган 2.800.000 сўм пулларни топширилганлигини ҳамда етказилган зарар тўлиқ қопланмаганлигини инобатга олишни, лозим деб топди.
Ўзбекистон Республикаси ЖПКнинг 454-457, 460, 463, 465-468, 471-473-моддаларига амал қилиб, суд 

Ҳ У К М     Қ И Л Д И:

Юсупов Сухроб Шавкатович (Yusupov Suxrobjon Shavkatovich) Ўзбекистон Республикаси ЖКнинг 169-моддаси 3-қисми “а” бандида назарда тутилган жиноятни содир этганликда айбли деб топилсин.
Юсупов Сухроб Шавкатовичга Ўзбекистон Республикаси ЖКнинг 169-моддаси 3-қисми “а” банди билан, 6 (олти) йил озодликдан маҳрум қилиш жазоси тайинлансин.
Жиноят ишлари бўйича Самарқанд шаҳар судининг 2018 йил 17 декабрь кунги ҳукмига кўра жазодан озод қилишни шартлилиги бекор қилинсин ва Ўзбекистон Республикаси ЖКнинг 60-моддаси тартибида, ўталмай қолган 2 йил 25 кун ахлоқ тузатиш ишлари жазосини, мазкур ҳукм билан тайинланган жазога қисман қўшиб, Юсупов Сухроб Шавкатовичга узил-кесил ўташ учун 6 (олти) йил 6 (олти) ой озодликдан маҳрум қилиш жазоси тайинлансин.
Юсупов Сухроб Шавкатович жазони қаттиқ тартибли колонияларда ўташ тайинлансин.
Жазони ўташ муддати 2019 йил 23 апрелдан бошлаб ҳисоблансин.
Юсупов Сухроб Шавкатовичга нисбатан қўлланилган “қамоққа олиш” тарзидаги эҳтиёт чораси аслича қолдирилсин.
Ашёвий далил тариқасида эътироф этилган «ЛЖ» русумли уяли алоқа телефони ва чўнтагидаги 322.000 минг сўм пуллари, синглиси Шахнозага қуй олиш учун берган 2.800.000 сўм пулларни Ш.Хошимовга топширилганлиги ҳамда етказилган зарар тўлиқ қопланмаганлиги инобатга олинсин.
Ҳукм устидан тарафлар ҳукм эълон қилинган кундан эътиборан 10 (ўн) сутка ичида, жабрланган ва судланган ҳукм нусхасини олган кундан шу муддат ичида, апелляция тартибида жиноят ишлари бўйича Самарқанд вилоят суди апелляция инстанциясига шикоят бериши ёки протест билдириши, ҳукм қонуний кучга киргандан сўнг кассация тартибида жиноят ишлари бўйича Самарқанд вилоят судига кассация инстанциясига шикоят бериши ёки протест билдириши мумкин.

Раислик қилувчи:		/имзо/			Д.Нуралиев

“Аслига тўғри”
























Х У С У С И Й   А Ж Р И М
        
2019 йил апрель ойининг 23 куни жиноят ишлари бўйича Самарқанд туман судининг очиқ суд мажлиси, ўз биносида, раислик қилувчи Д.И.Нуралиев, судьянинг ёрдамчиси О.Холмуминов, тарафлардан давлат айбловчиси Самарқанд туман прокурорининг ёрдамчиси Б.Эргашов, жабрланувчи Ш.Хошимов, судланувчи С.Юсупов ва унинг ҳимоячиси Самарқанд шаҳар “Қомус” адвокатлар ҳайъати адвокати М.Саматованинг иштирокида, 
Юсупов Сухробжон Шавкатович (Yusupov Suxrobjon Shavkatovich), 1991 йил 25 май куни, Пайариқ туманида туғилган, миллати ўзбек, Ўзбекистон Республикаси фуқароси, маълумоти ўрта, якка тартибда меҳнат фаолияти билан шуғулланади, оилали, муқаддам ;
1. Жиноят ишлари бўйича Самарқанд шаҳар судининг 2018 йил 17 декабрь кунги ҳукмига кўра, Ўзбекистан Республикаси ЖК 169-моддаси 2-қисми “г” банди билан айбли деб топилиб, ҳар ойлик иш ҳақидан 20 фоиз давлат даромадига ундириш шарти билан 2 йил 6 ой муддатга ахлоқ тузатиш ишлари жазоси тайинланиб, ҳозирда мазкур жазони ўтаб келиб, хавфли рецидивист шахс бўла туриб, ўғирлик, яъни ўзганинг мол-мулкини яширин равишда талон-торож қилиш каби таснифланиши жиҳатдан оғир жиноятни қуйидаги усул, вақт ва ҳолатда қасддан содир қилган. Пайариқ тумани Челак шахарчасида яшайди. иш бўйича 2019 йил 23 январь куни “қамоқ олиш” тарзидаги эҳтиёт чораси қўлланилган, 2019 йил 21 январь кунидан ҳибсда сақланмоқда, айблов хулосаси нусхасини олган,
Ўзбекистон Республикаси ЖКнинг 169-моддаси 3-қисми “а” банди билан айблашга оид 1-1402-1902/33-сонли жиноят ишини кўриб чиқиб, қуйидагиларни

А Н И Қ Л А Д И :

Жиноят ишлари бўйича Самарқанд туман судининг ҳукмига кўра Юсупов Сухробжон Шавкатович Ўзбекистон Республикаси ЖКнинг 169-моддаси 3-қисми “а” бандида назарда тутилган жиноятни содир этганликда айбли деб топилиб, ЖКнинг 60-моддаси тартибида, 6 йил 6 ой озодликдан маҳрум қилиш жазоси тайинланди.
Жиноят ишида мавжуд бўлган ва суд мажлисида аниқланган ҳолатларга кўра, С.Юсупов хавфли рецидивист шахс бўла туриб, 2019 йил 3 январь куни соат 22:00ларда Самарканд тумани “Ўрташиқ”маҳалласида жойлашган жабрланувчи Хошимов Шахбоз Баходуровичга тегишли бўлган “Пайнет” савдо дўконига ўрнатилган акфа эшигини бузган ҳолда кириб, дўкон ичкарисида турган компюътер столи тортмаси ичида бўлган 7.700.000 сўм пулларини ва 2.084.000 сўмга тенг бўлган 250 АКДШ долларини яъни жами бўлиб 9.784.000 сўм накд пулларини яширин равишда талон-торож қилиб, воқеа жойидан яширинган.
Жиноят ишини суд мажлисида кўриб чиқиш жараёнида, Самарқанд тумани, “Ўрташиқ” МФЙ фаоллари ҳамда участка нозирининг фаолияти талаб даражасида ташкил этилмаганлиги, маҳалла фуқаролари билан маърифий-ҳуқуқий, оилавий ва тарбиявий ишларни етарли даражада олиб борилмаганлигидан далолат беради. Айнан ушбу омиллар жиноятни келиб чиқишига шарт-шароит яратиб берган.
Суд, жиноятни келтириб чиқарган мазкур ҳолатлар такрорланмаслиги, яна бошқа шу каби жиноятларни келтириб чиқаришга шарт-шароит яратиб беришини олдини олиш мақсадида, хусусий ажримда кўрсатиб ўтилган, судланганларнинг жиноий хатти-ҳаракатлари билан биргаликда, жиноятни келтириб чиқарган шарт-шароитларни маҳалла фуқаролари йиғинида участка нозири билан биргаликда маҳалла фаоллари иштирокида атрофлича муҳокама қилиб, тегишли чора-тадбирлар белгиланиши лозим деб ҳисоблайди.
Ўзбекистон Республикаси ЖПКнинг 296,299, 476-моддаларига амал қилиб, суд 

А Ж Р И М    Қ И Л Д И:

Мазкур ажрим Самарқанд тумани, “Ўрташиқ” МФЙ фаоллари ҳамда профилактика инспекторини иштирокида кўрилиб, муҳокама қилиниб, тегишли чора-тадбирлар белгилансин.
Кўрилган чора-тадбирлар ҳақида қонунда белгиланган муддатда жиноят ишлари бўйича Самарқанд туман судига хабар берилсин. 

Раислик қилувчи:			/имзо/			Д.Нуралиев

“Аслига тўғри”

